
信筆

作者：韓偓

本作品收錄於《全唐詩/卷681》和《全唐詩/卷683》

信筆 (春風狂似虎)

春風狂似虎，春浪白於鵝。

柳密藏煙易，松長見日多。

石崖採芝叟，鄉俗摘茶歌。

道在無伊郁，天將奈爾何。

信筆 (睡髻休頻攏)

睡髻休頻攏，春眉忍更長。

整釵梔子重，泛酒菊花香。

繡疊昏金色，羅揉損砑光。

有時閒弄筆，亦畫兩鴛鴦。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

